
ኣብ ዓለም ከም ተመሳሲልካ ምንባር ዝመስልዎ የለን ዝብል ኣበሃህላ ኣሎ?                                                                                                

ምስ መን ትመሳሰል፡                                                                                                                                             

ስለምንታይ ትመሳሰል። 

    ኣብ ዓለም ኩሉ ግዜ ማእከላይ መርገጽ ኣቛዋም ዘለዎም ሰባት፡ ማእከላይ መርግጽ ሓሳብ ዘቕርቡ፡ ኣይ ደገፍቲ፡ ኣይ ተቛወምንቲ፡ 

ክትርኢ ንቡር እዩ። ኣታዓረቕቲ ክትብሎም’ውን ዘይበቕዑ።    ምኽንያቱ ክልተ ልሳን ዘለዎም ከም ተመን፡ ምስቲ ሓደ ኮይኖን ንሓደ 

ዝነኽሱ፡ ተመሊሶም ምስቲ ዝነኸሱዎ ኮይነም  ነቲ ካልእ ዝነኽሱ።  ብኑቡር ኣበሃህላ ሃገርና እዞም ከምዚ ዝኣመሰሉ/ላ ተወላወልቲ፡ 

ሓሰውቲ፡  ወሽላኻት፡ ተበለጽቲ፡ ዝነገሰ ንጉስና ዝበረቐት ጸሓይና በሃልቲ፡ ሕብሪ ነፋሒቶ፡ ወዘተ. . . ዝብል ቅጽል ኣስማት ይወሃቦም። 

ከም ፉንፉናት ስለ ዝቑጸሩ ኣብ ባይቶ ዓደቦ ንምስክርነት ወይ ዳንነት ኣይምረጹን።  እንተ በዚ ወይ በቲ ንግዚኡ እንተዘይኮኑ 

ዝኣምኖም’ውን የለን።  ኩሉ ግዜ ኣብ ምጥርጣር ዝነብሩ ርእሰ ተኣማንነት ዘይብሎም፡ ብቐጥታ ወይ ብተዘዋዋሪ ብሕብረተ ሰብ ጽቡቕ 

ዘይውረየሎም፡ (ዘይጥመቱ) ካብ ጽቡቕ ናቶም ናይ እዳማቶም ሕማቕ ዘሞጉሱን  ዝመሻኸኑን መሕፈርቲ ቤ-ተሰቦም ዝኮኑ ብዙሓት 

እዮም። 

    እዞም ከምዚ ዝእመሰለ ጠባይ ዘለዎን ሰባት ምጡቛስ ኣመሎም፡ ዝሰምዖም እንተ ረኺቦም መንነቶምን ሃገረምን ንምሻጥ ሕንኽ 

ኣይብሉን እዮም።  ብዘይወዓልዎ  ውዕሎ ምጅሃር ሓደ ካብ መግለጺ ጠባያቶም እዩ።   ኣርሒቕካ ናይ ምሕሳብ ዓቕሞም ድሩት ኣብ 

ርእሲ ምኻኑ ብኸብዶም ክሽየጡን ዓድኻ ዓዲ እንገራኻ ክብሉ ድኣንበር፡ ዓዶም ዓዲ እንገራ ክገብሩ ዘይተፈጥሩ ናይ ከብዲ ዑሱባት 

ክበሃሉ ይከኣል።  ካብኡ ዝገደደ ብዑሱባት ክዕሰቡ ድሕር ኣይብሉን እዮም።  ሎሚ ዋላኳ ኩለን ኣብ ሕንፍሽፍሽ ዘለዋ ሃገራት ዓለም 

ኣበገስቱን ተረባሕቱን ናይ ወጻኢ ሓይልታት ባህርያዊ ሃብቲ ንምግሓጥን፡ ሓይለን ኣዳኺምካ ለመንቲ ንምግባረን ዝሰርሓ እንተ ኾና፡ 

ናይዞም ኣሉታዊ ጠባያት ዘለዎም ሰባት ግደ’ውን ኣናኣኢስካ ዝረኤ ኣይኮነን።  

      ገለ ሰባት (ኤርትራውያን) ብዱፉኑ ምስ ኣሜሪካ ተማሳሲልካ እንተዘይኮይኑ ኣየዋጽእን እዩ ዝብሉ ኣይተሳእኑን።  ካብኡ ሕልፍ 

ዝበሉ ሞራሎም ኣብርእሲቲ ምንጻፋ ዝጸንቀቑ ምስ ወያነ ኣብ ዘተ ምቕራብ’ዩ ዝሓሸ በሃልቲ’ውን ኣይጠፍኡን።  እዞም ቅድሚ ውግእ 

ምጅማሩ ዝተማረኹ ናይ ኲናት ፈርሓት፡ ኣብ ዓላማኦም ተወላወልቲ፡ መስሓቕቲ ማረኽቶም ታሪኽ ጀጋኑ ወለድቶም ደምሰስቲ ካብ 

ሃገር እንተጠፍኡ መሳኪን ደቃውቶም እምበር ንሳቶምስ ጻህያ ካብ እኽሊ ምልጋስ እዩ።  ካብ መረጹዎ ኣርሒቖም ይኺዱ ምባልውን 

ይውሕዶም። 

እትኩሮ፡  ምምስሳል ኣየድልንዩ ዝበሃል ኣይወጸንን።  ኣይንመሳሰል’ ውን ኣይበልኩን።  ኣይክብልን እየ’ውን።                                                        

(ሀ)  ምስ ዝኾነ መንግስቲ፡ ሃገር ፡ ህዝቢ፡ ማሕበራት ወዘተ. . .ክትመሳሰል ንቡር እዩ።   እቲ ትመሳሰሎ ምሳኻ ዝመሳሰል ክኸውን 

ኣለዎ።  ብሃብቱን ሓይሉን ብዝሑን ኣጽዋሩን ተዓብሊልካ እትማሳሰሎ እንተኾይኑ፡ ትመሳሰል ወይ ይመሳሰለካ ኣይኮነን ዘሎ።  

ይገዝኣካ ይዕብልለካ ሓሳባትካ ቅኑዕ ከሎ ይዶቕሰካ እዩ ዘሎ።  ብኻልእ ኣዘራርባ ኢድካ ትህብ ኣሎኻ ማለት እዩ።                                                       

(2)  ንእሽቶ ሃገር ስለ ዘላትካ ዱኹም ሓሳብ ኣሎካ ማለት ኣይኮነን።  ውሑድ ህዝቢ ስለ ዝኾንካ ውሑድ ፍልጠት ኣሎካ ኣየስምዕን።  

ትሑት ኣጽዋር ስለ ትውንን ትሰዓር ማለት ኣይኮነን። ንኡስ ሰራዊት ስለ ዘሎካ ትማረኽ  ማለት ኣይኮነን።  ትሑት ምጣነ ሓብቲ ስለ 

ዝሎካ  መታን ከተዕብዮ ምስ ዘይማሳሰሉኻ ትመሳሰል ማለት ኣይኮነን።  እኳድኣ እቲ ብኹሉ ትሑት ትሕዝቶ ዘለዎ ሃገር ዝሰፍሔ ስነ 

ፍልጠታዊ ዝኾነ ኣተሓሳስባ ዝሓስብ መሪሕነት፡መንግስ፡ ህዝብን ዘለዎ ቅድሚ ሃብቲ ንድኽነትን ኲናትን ስለ ዘስተማቐረ እቲ ዝሃንጾ 

(ዝተኽሎ) መንግስቲ ዲሞክራስያዊ፡ ሃብቲ ሃገር ንኹሉ ዘመቓርሕ፡ ኣብ ሞንጎ ሃብታም ድኻን ዘሎ ጋግ ዘጽብብ ክሳብ ንምጥፋእ 

ዝሰርሕ፡  ብረሃጹ ሃገሩ ዝሃንጽ፡ ብዝሰርሖ ዝኸብር  ህዝዚ ይህልዎ።                                                                                         

(3) ምስ ዝመሳሰሉኻ ኣብ ናይ ሓባር ረብሓ ዝተሞርኮሰ ምምስሳል ክህልወካን ንረብሓ ክልቲኡ ወገናት ሓቢርካ ክትሰርሕ እንተድኣ 

ተኻኢሉ፡ ምስ ዝመሳሰለካ ተማሳሲልካ ክንበር ይከኣል።  

ምምስሳል ብሓደ ወገን ጥራሕ ዘቀራርብ መስርሕ ካብዘይኮነ፡ ክሳብ ብክልቲኡ ወገና ተኸባቢርካ ክልተኻ ነንሕድሕድካ ትመሳሰል 

ንሕና ጥራሕ ተመሳስልና ንንበር ዝብል ናይ ፈርሃት ኣበሃህላ፡ ተገዚእና ንንበር ስለ ዘስምዕ ካብ ሓንጎልናን ሓንጎል ደቅናን ክነወግዶ 

ኣሎና። 

ነባሪ ዝኽሪ ንሰማእታትና፡                                                                                                                                            

ዓወትንሓፋሽ፡                                                                                                                                                

ገብረንጉስ መስመር። 

   

                                                                                                                                                                            



 

 


